
	1. Առաջարկում ենք խմբագրել Նախագծի նախաբանում կատարված հղումները: Մասնավորապես Նախագծի բովանդակությանը վերաբերելի չէ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածին կատարված հղումը: 
Միաժամանակ Նախագծի նախաբանում առաջարկում ենք հղում կատարել նաև ՀՀ քաղաքացիական օրենսգրքի 590-րդ, ՀՀ հողային օրենսգրքի 71-րդ, «Պետական գույքի կառավարման մասին» ՀՀ օրենքի 28-րդ հոդվածներին:

Բացի այդ Նախագծի նախաբանում նշված «72-րդ հոդվածի 1-ին մասի «բ» կետով» բառերն անհրաժեշտ է փոխարինել «72-րդ հոդվածի 1-ին մասի 1-ին կետի «բ» ենթակետով» բառերով:

2. Նախագծի 3-րդ կետի 1-ին և 2-րդ ենթակետերում առկա է վրիպակ: ՀՀ կառավարության 2014 թվականի նոյեմբերի 27-ի N 1407-Ն որոշման N 2 հավելվածի 12-րդ կետի 11-րդ սյունակում, ինչպես նաև նույն որոշման N 3 հավելվածի 9-րդ կետի 11-րդ սյունակում բացակայում է «0,69803» թիվը:

3. ՀՀ քաղաքացիական օրենսգրքի 590-րդ հոդվածի համաձայն` փոխանակման ենթակա ապրանքները ենթադրվում են համարժեք, իսկ դրանք հանձնելու և ընդունելու ծախսերը յուրաքանչյուր դեպքում իրականացնում է այն կողմը, որը կրում է համապատասխան պարտականությունները, եթե այլ բան չի բխում փոխանակության պայմանագրից: Այն դեպքում, երբ փոխանակության պայմանագրին համապատասխան փոխանակվող ապրանքները ճանաչվում են անհամարժեք, կողմը, որը պարտավոր է հանձնել այն ապրանքը, որի գինը ցածր է մյուս կողմի` փոխանակության ներկայացրած ապրանքի գնից, պարտավոր է իր պարտականությունը կատարելուց առաջ կամ հետո վճարել գների տարբերությունը, եթե վճարման այլ կարգ սահմանված չէ պայմանագրով: Հիմք ընդունելով վերոգրյալը` Նախագծում անհրաժեշտ է նշել նաև փոխանակվող հողամասերի գնահատված արժեքները:


Միաժամանակ, հաշվի առնելով «Պետական գույքի կառավարման մասին» ՀՀ օրենքի 28-րդ հոդվածի 5-րդ մասը, որի համաձայն` պետական գույքի փոխանակության պայմանները սահմանվում են փոխանակության մասին ՀՀ կառավարության որոշմամբ, Նախագծում անհրաժեշտ է նախատեսել պետական գույքի փոխանակության անհրաժեշտ պայմանները:

4. «Պետական գույքի կառավարման մասին» ՀՀ օրենքի 28-րդ հոդվածի 4-րդ մասի համաձայն` պետական գույքի փոխանակության պայմանագիրը կնքում է պետական գույքի կառավարման լիազորված մարմինը: Հետևաբար Նախագծում անհրաժեշտ է նախատեսել պետական գույքի փոխանակության պայմանագրերի կնքման վերաբերյալ դրույթ: Միևնույն ժամանակ, Նախագծում անհրաժեշտ է նախատեսել փոխանակության պայմանագրի նոտարական վավերացման, ինչպես նաև գույքային իրավունքների պետական գրանցման հետ կապված ծախսերն ում միջոցների հաշվին պետք է իրականացվեն: 

5. Նախագծի 4-րդ կետով նախատեսվում է ուժը կորցրած ճանաչել ՀՀ կառավարության  2015 թվականի սեպտեմբերի 25-ի N 1246-Ն որոշումը, ինչը, ըստ Նախագծին կից ներկայացված հիմնավորման, դեռևս չի կիրառվել: Հետևաբար հիմք ընդունելով «Իրավական ակտերի մասին» ՀՀ օրենքի 75-րդ հոդվածի 1-ին մասը, որի համաձայն` իրավական ակտը չեղյալ է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված վերադաս մարմնի որոշմամբ, եթե ընդունված իրավական ակտը դեռևս չի կիրառվել և աննպատակահարմար է կիրառել, կամ դրանով նախատեսված հարաբերություններն այդ իրավական ակտով կամ դրանով նախատեսված կարգով հնարավոր չէ կարգավորել, կամ դրանով նախատեսված պահանջները հնարավոր չէ իրականացնել, առաջարկում ենք ՀՀ կառավարության  2015 թվականի սեպտեմբերի 25-ի N 1246-Ն որոշումը չեղյալ ճանաչել:

6. Նախագծի 5-րդ կետի 2-րդ ենթակետում հղում է կատարվում նույն կետի 1-ին ենթակետում նշված 1461քմ մակերեսով  տարածքին, սակայն անհասկանալի է, թե նույն մակերեսով որ հողամասի մասին է խոսքը: Հետևաբար, Նախագծում անհրաժեշտ է հստակեցնել միևնույն մակերեսով հողամասերի անվանումները: 

7. Նախագծի 5-րդ կետի 3-րդ ենթակետով նախատեսվում է փոխանակությունից հետո ՀՀ սեփականություն դարձած ք. Երևան Պարոնյան փողոցի հ.40/2 հասցեում գտնվող 868.5 քառ. մետր մակերեսով հողմասից 300 քառ. մետրը կադաստրային արժեքով օտարել «Ի էմ Սի» փակ բաժնետիրական ընկերությանը, որի կապակցությամբ առաջարկում ենք քննարկել շուկայական արժեքով օտարելու տարբերակը:

Միաժամանակ ՀՀ հողային օրենսգրքի 66-րդ հոդվածի 1-ին մասը սահմանում է պետության և համայնքների սեփականություն հանդիսացող հողամասերի ուղղակի վաճառքի ձևով օտարումը համապատասխան սուբյեկտներին, ինչպես նաև օտարման նպատակը: Սակայն Նախագծի բովանդակությունից պարզ չէ Նախագծի 5-րդ կետի 3-րդ ենթակետում նշված 300 քմ մակերեսով հողամասի  ուղղակի վաճառքի ձևով օտարման նպատակը:

8. «Պետական գույքի մասնավորեցման (սեփականաշնորհման) մասին» ՀՀ օրենքի 18-րդ հոդվածի 2-րդ մասի համաձայն` ՀՀ կառավարության որոշումն ուղղակի վաճառքի ձևով պետական գույքը մասնավորեցնելու մասին պետք է մասնավորապես բովանդակի` գնորդի անունը կամ անվանումը, մասնավորեցվող պետական գույքի գինը, վճարման համար օգտագործվող միջոցները, վճարման ժամկետները և վճարման առանձնահատկությունները: Հետևաբար, Նախագծում անհրաժեշտ է նախատեսել նաև վերը նշված պահանջները: 
9. ՀՀ կառավարության 25.09.2015թ.N 1246-Ն որոշմամբ նախատեսված էր պետական սեփականություն հանդիսացող 1482.55 քառ. մետր մակերեսով հողամասը փոխանակել «Երիտասարդական նախաձեռնություններ» հիմնադրամի (այսուհետ` Հիմնադրամ) սեփականություն հանդիսացող 868.5 քառ. մետր մակերեսով հողամասի հետ, մինչդեռ Նախագծով նախատեսվում է 1832.59 քառ. մետր մակերեսով հողամասը (ավել 350.04 քառ. մետր) փոխանակել Հիմնադրամի 868.5 քառ. մետր մակերեսով սեփականության իրավունքով պատկանող հողամասի հետ: Հետևաբար անհրաժեշտ է ներկայացնել 350.04 քառ. մետր տարածքի ավելացման վերաբերյալ համապատասխան հիմնավորումներ:
	Ընդունվել է մասնակի

«Պետական գույքի կառավարման մասին» ՀՀ օրենքի 28-րդ հոդվածին հղում կատարելու անհրաժեշտություն չկա, քանի որ այն սույն իրավահարաբերության կարգավորման համար կիրառելի չէ: Նշված օրենքի 1-ին հոդվածի 2-րդ մասի 1-ին կետով սահմանված է, որ սույն օրենքի գործողությունը չի տարածվում պետական սեփականություն հանդիսացող հողամասերի վրա:
Վրիպակ առկա չէ, քանի որ ՀՀ կառավարության 25.09.2015թ. N1246-Ն որոշումն ուժը կորցրած ճանաչելու արդյունքում որոշման սկզբնական խմբագրությամբ թիվը «0,69803» է:
Ընդունվել է
«Պետական գույքի կառավարման մասին» ՀՀ օրենքը սույն իրավահարաբերության կարգավորման համար կիրառելի չէ, քանի որ նշված օրենքի 1-ին հոդվածի 2-րդ մասի 1-ին կետով սահմանված է, որ սույն օրենքի գործողությունը չի տարածվում պետական սեփականություն հանդիսացող հողամասերի վրա:
Ընդունելի չէ

«Պետական գույքի կառավարման մասին» ՀՀ օրենքը սույն իրավահարաբերության կարգավորման համար կիրառելի չէ, քանի որ նշված օրենքի 1-ին հոդվածի 2-րդ մասի 1-ին կետով սահմանված է, որ սույն օրենքի գործողությունը չի տարածվում պետական սեփականություն հանդիսացող հողամասերի վրա:
Ընդունելի չէ, քանի որ ոչ թե անկիրառելիության և գործողությունը դադարեցվում, այլ այդ ակտով կարգավորվող իրավահարաբերությունը ենթակա է կարգավորման այլ իրավական ակտով: 

Ընդունելի չէ:

 Շուկայական արժեքով հողամասի օտարման առաջարկը հիմնավորված  չէ:

Հողամասի օտարման նպատակի վերաբերյալ հիմնավորումները ներկայացված է տեղեկանք-հիմնավորմամբ, իսկ հողամասն օտարվում է ՀՀ հողային օրենսգրքի 66-րդ հոդվածի  1-ին կետի 11-րդ ենթակետի ուժով:

Ընդունելի չէ

«Պետական գույքի մասնավորեցման (սեփականաշնորհման) մասին» ՀՀ օրենքը սույն իրավահարաբերության կարգավորման համար կիրառելի չէ, քանի որ նույն օրենքի 1-ին հոդվածով սահմանված է, որ հողի
 մասնավորեցումն իրականացվում է Հայաստանի Հանրապետության հողային օրենսգրքով սահմանված կարգով:
Հողամասերի համարժեքության սկզբունքից ելնելով, քանի որ 868.5 քառ. մետր մակերեսով հողամասիկադաստրային արժեքը 22 016 475 ՀՀ դրամ է, իսկ 1832.59քմ մակերեսով հողամասի կադաստրային արժեքը կազմում է 19 627 039 
ՀՀ դրամ:
	Մնացած մասով նախագիծը լրամշակվել է:

Նախագիծը լրամշակվել է
Նախագիծը լրամշակվել է

	
	
	
	

	ՀՀ պետական գույքի կառավարման վարչություն
21.01.2016

01/22.13/237-16


	1.Նախագծի նախաբանում անհրաժեշտ է հղում կատարել նաև Հայաստանի Հանրապետության հողային օրենսգրքի 71-րդ հոդվածին:

 2.Նախագծի 3-րդ կետով Հայաստանի Հանրապետության կառավարության 2014 թվականի նոյեմբերի 27-ի N 1407-Ն որոշման թիվ 2 և 3 հավելվածներում նշված <<0,69803>> թիվը փոխարինվում է <<0,514771>>  թվով: Առաջարկում եմ նույն որոշման 7-րդ կետում` <<0.69803>> թիվը համապատասխանեցնել Նախագծով այդ որոշման թիվ 2 և 3 հավելվածներում փոխարինվող թվին: 

  3.Նախագծի 5-րդ կետում անհրաժեշտ է սահմանել դրույթներ 5-րդ կետի 1-ին, 2-րդ և 3-րդ ենթակետերով նախատեսված  գործողությունների կատարման՝ պայմանագրերի կնքման, հանձնման ընդունման աշխատանքների և դրանց ժամկետների կատարման վերաբերյալ: 

  4.Նախագծում չկա որևէ դրույթ հողամասերի արժեքների և փոխանակվող հողամասերի համարժեքության մասին: 
	Ընդունվել է
Ընդունվել է 

Ընդունվել է

Ընդունվել է
	Նախագիծը լրամշակվել է
Նախագիծը լրամշակվել է

Նախագիծը լրամշակվել է

Նախագիծը լրամշակվել է



	ՀՀ կառավարությանն առընթեր անշարժ գույքի կադաստրի պետական կոմիտե

N ՄՍ/192-16 19.01.2016թ.
	Ներկայացվել են առաջարկություններ

1.ա) նախագծի 1-ին կետում <<0.69803>> թիվը փոխարինել <<0.724922>> թվով.

բ) 3-րդ կետի 1-ին և 2-րդ ենթակետերում <<0.514771>> թիվը փոխարինել <<0.541663>> թվով:

2. 5-րդ կետի 2-րդ ենթակետը շարադրել հետևյալ խմբագրությամբ.

ա) սույն կետի 1-ին ենթակետում նշված հողամասերի փոխանակումից հետո Երևան քաղաքի Դավիթ Անհաղթի թիվ 10 հասցեում գտնվող 0.1461հա մակերեսով և սույն որոշման 1-ին կետում նշված 0.037159հա (ընդհանուր 0.183259հա) մակերեսով հողամասերը փոխանակել <<Երիտասարդական նախաձեռնություններ>> հիմնադրամին սեփականության իրավունքով պատկանող Երևան քաղաքի Պարոնյան փողոցի h.40/2 հասցեում գտնվող 0.08685հա մակերեսով հողամասի հետ (վկայական N 2282943 տրված՝ 14.01.2010թ.)` հավելված  N3.>>.

բ) 5-րդ կետի 3-րդ ենթակետում <<հողամասերի փոխանակությունից հետո>> բառերից առաջ լրացնել <<սույն կետի 2-րդ ենթակետում նշված>> բառերը:

3. Նախագծում նշված բոլոր հողամասերի մակերեսները գրառել հեկտարով:

4. Նախագծի N 1 Հավելվածում (հատակագծում) նշագծել ոչ թե Երևան քաղաքի Դավիթ Անհաղթի փողոցին հարակից 1461.0քմ հողամասին կից 371.59քմ հողամասը, այլ <<Երևանի Մխիթար Հերացու անվան պետական բժշկական համալսարան>> հիմնադրամին սեփականության իրավունքով պատկանող Երևան քաղաքի Դավիթ Անհաղթի N 10/20 հասցեում գտնվող 1461քմ հողամասին կից 371.59քմ հողամասը, որը նշագծված է Հավելված N 3-ում:  

5. Միաժամանակ գտնում ենք, որ նախագծի 5-րդ կետի 1-ին ենթակետով նախատեսված հողամասերի փոխանակումից հետո անհրաժեշտ է նաև <<Երևանի Մխիթար Հերացու անվան պետական բժշկական համալսարան>> հիմնադրամի հետ կնքել Երևան քաղաքի Դավիթ Անհաղթի N 10 հասցեում գտնվող անշարժ գույքի անհատույց օգտագործման պայմանագիր՝ հողամասի նոր՝ 0.541663հա մակերեսի չափով, ուստի առաջարկվում է ներկայացված նախագծով սահմանել առանձին դրույթներ
	1-ին կետով առաջարկված փոփոխությունները չի ընդունվում, հաշվի առնելով, որ դա պետական գույքի կառավարման վարչության իրավասությունն է:  

Ընդունվել է 
Ընդունվել է
Ընդունվել է
Չի ընդունվում, հաշվի առնելով, որ դա պետական գույքի կառավարման վարչության իրավասությունն է


	Նախագիծը լրամշակվել է
Նախագիծը լրամշակվել է
Նախագիծը լրամշակվել է
Տեխնիկական թերությունը վերացվել է



	ՀՀ արդարադատության նախարարություն

N 01/14/1327-16

10.02.2016
	1.Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը: 

2.Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 4-րդ կետի վերաբերյալ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 45-րդ հոդվածի 8-րդ մասի պահանջները: Այդ առումով՝ անհրաժեշտ է ոչ թե նախագծի 4-րդ կետով ուժը կորցրած ճանաչել Հայաստանի Հանրապետության  կառավարության  2015  թվականի սեպտեմբերի 25-ի N 1246-Ն որոշումն, այլ անհրաժեշտ է համապատասխան փոփոխություններ կատարել հիմնական ակտում՝ Հայաստանի Հանրապետության կառավարության 2014 թվականի նոյեմբերի 27-ի N 1407-Ն որոշման մեջ:

3.Նախագծում իրավական այլ ակտերի նորմերի անհարկի կրկնություններ առկա չեն: 

4.Նախագծում անհրաժեշտ բոլոր հարցերը կարգավորված են:
5.Նախագծում առկա են խմբագրման և լրամշակման կարիք ունեցող դրույթներ: Այսպես՝

1) նախագծի 2-րդ կետում և 5-րդ կետի 2-րդ ենթակետում անհրաժեշտ է «N 2 հավելված» և «N 3 հավելված» բառերից առաջ լրացնել «համաձայն» բառը:
2) նախագծի 3-րդ կետի 2-րդ և 3-րդ ենթակետերը չեն համապատասխանում Հայաստանի Հանրապետության կառավարության 2014 թվականի նոյեմբերի 27-ի N 1407-Ն որոշման պահանջներին, քանի որ նշված որոշման մեջ բացակայում է «0, 69803» թիվը: Այդ առումով անհրաժեշտ է նախագծի նշված կետերում «0, 69803» թիվը փոխարինել «0.54978» թվով:

3)Նախագծի վերնագրում և 1-ին կետում առկա է անհամապատասխանություն, քանի որ նախագծի վերնագրում օգտագործվում է «հողամասը մասնակի հետ վերցնելու», իսկ նախագծի 1-ին կետում «հողամասը հետ վերցնելու» ձևակերպումները: Այդ առումով, նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի դրույթներն, անհրաժեշտ է նախագծի վերնագիրը համապատասխանեցնել նախագծի բովանդակությանը: Միևնույն ժամանակ անհասկանալի է «հողամասը մասնակի հետ վերցնելու» ձևակերպման իրավական բովանդակությունը:

6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7.Օրենսդրական տեխնիկայի կանոնները  մասամբ պահպանված չեն: Այսպես՝ նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ մասի պահանջները՝ նախագծի 5-րդ կետի 2-րդ ենթակետում «0.037159 հա» բառերն անհրաժեշտ է փոխարինել նախագծի 1-ին կետում նշված «0.03759 հա» բառերով: 
	 -- -- -- --

Չի ընդունվում, քանի որ Հանրապետության կառավարության 2014 թվականի նոյեմբերի 27-ի N 1407-Ն որոշման և 2015  թվականի սեպտեմբերի 25-ի N 1246-Ն որոշման կարգավորման առարկան նույնը չէ հետևաբար ներկայացված որոշման նախագծով կարգավորվող իրավահարաբերությունները հնարավոր չէ կարգավորել Հանրապետության կառավարության 2014 թվականի նոյեմբերի 27-ի N 1407-Ն որոշման մեջ փոփոխություններ կատարելու միջոցով:

-- --  --- - -

-- --  --- - -

--- -- -- -- --
Ընդունվել է 

Չի ընդունվում, քանի որ «0.54978» թիվը ստացվել էր Հայաստանի Հանրապետության  կառավարության  2015  թվականի սեպտեմբերի 25-ի N 1246-Ն որոշմամբ կատարված փոփոխության արդյունքում, որը ներկայացված նախագծով ուժը կորցրած է ճանաչվում, հետևաբար հողամասի մակերեսը մնում է նախկին խմբագրությամբ, որը  հանդիսանում է «0, 69803» թիվը:
Չի ընդունվել, քանի որ նախագծի 1-ին կետում հստակ նշված է, որ հիմնադրամին անհատույց օգտագործման իրավունքով տրամադրված   0, 69803հա հողամասից հետ է վերցվում 0,1461հա մակերեսով և 0,037159քհա (ընդհանուր 0,183259հա)  մակերեսով հողամասը
-- -- -- -- --

Տեխնիկական վրիպակ է եղել, որը ճշտվել է


	Նախագիծը լրամշակվել է




ՀՀ ՔԱՂԱՔԱՇԻՆՈՒԹՅԱՆ ՆԱԽԱՐԱՐ

